
 <<Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ և լրացումներ կատարելու և Հայաստանի Հանրապետության սփյուռքի նախարարությանը գումար հատկացնելու մասին>> Հայաստանի Հանրապետության կառավարության  որոշման նախագծի ընդունման կապակցությամբ շահագրգիռ մարմնի կողմից ստացված առաջարկությունների ու դիտողությունների վերաբերյալ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն

	2

	1.ՀՀ ֆինանսների նախարարության 22.07.2011թ. 034/1885-11 գրությունը
2. ՀՀ արդարադատության նախարարության 11.08.2011թ. 034/1885-11 գրությունը 035/2028-11
	Նախագծի վերաբերյալ հայտնել են հետևյալը.

Նախագծով առաջարկվող ՀՀ 2011 թվականի պետական բյուջեով <<Սփյուռք>> տարեգիրք-պարբերականի հրատարակում>> ծրագրով նախատեսված 7400.0 հազ. դրամ հատկացումներից ՀՀ սփյուռքի նախարարության գործունեության երեք ամյակին նվիրված ֆիլմի նկարահանման նպատակով  միջոցների հատկացման վերաբերյալ առարկություններ չունեն, եթե վերջինս պետք է իրականացվի ՀՀ վարչապետի կողմից 07.06.2011 թվականին հաստատված` <<Հայաստանի Հանրապետության անկախության 20-րդ տարեդարձի միջոցառումների>> ցանկի 14-րդ կետով նշված միջոցառման  շրջանակներում:

Ինչ վերաբերում է Նախագծով առաջարկվող վերոհիշյալ ծրագրով նախատեսված հատկացումների` այլ նպատակներով օգտագործմանը (վարչական սարքավորումների ձեռքբերում` 1400.0 հազ. դրամ, համաժողովների նյութերի տպագրում` 1000.0 հազ. դրամ և ՀՀ սփյուռքի նախարարության երեք ամյակին նվիրված գրքի տպագրություն` 2000.0 հազ. դրամ), ապա այն գտնում են ոչ նպատակահարմար և առաջարկում ենք այդ գումարները ետ վերադարձնել ՀՀ պետական բյուջե:




Ելնելով վերոհիշյալից, առաջարկում են խմբագրել ներկայացված Նախագիծը: 

Որոշման նախագծի նախաբանում անհրաժեշտ է հղում կատարել «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:

	    Չի ընդունվել, քանի որ.
1.  վարչական սարքավորումների ձեռքբերում` 1400.0 հազ. դրամ  վերաբաշխվող գումարով նախատեսվում է ձեռք բերել համակարգիչներ /նոթբուք/ նախարարության կարիքների` նորանշանակ փոխնախարարի համար, ինչպես նաև ՀՀ վարչապետի 2011 թվականի հունիսի 15-ի  թիվ 02/16.2/9996-11 հանձնարարականի համաձայն,  անվանացանկում կատարելով փոփոխություն, նախարարության առաջին բաժնի կարիքների համար ձեռք է բերվել պաշտպանված կապի համակարգ` ՀՀ սփյուռքի նախարարության համար ՀՀ պետական բյուջեով  նախատեսված  համակարգչային սերվեր ձեռք բերելու փոխարեն: Նշենք որ գործընթացը արագ իրականացնելու համար սարքը ձեռք է բերվել ՀՀ պետական բյուջեով սերվեր ձեռքբերելու համար հատկացված միջոցների հաշվին, սակայն սերվեր ձերք բերելու անհրաժեշտությունը չի վերացել: 

2. համաժողովների նյութերի տպագրում` 1000.0 հազ. դրամ գումարով նախատեսվում է իրականացնել 2010 թվականին իրականացված երկու համաժողովների նյութերի /ելույթներ, քննարկումներ/ տպագրության համար, ինչը մեզանից անկախ պատճառներով չի տպագրվել և նախատեսված գումարները 2010 թվականին վերադարձվել է ՀՀ պետական բյուջե:
3. ՀՀ սփյուռքի նախարարության երեք ամյակին նվիրված գրքի տպագրություն`  2000.0 հազ. դրամ գումարով նախատեսվում է իրականացնել ՀՀ սփյուռքի նախարարության գործունեության երեք տարիների ընթացքում իրականացված ծրագրերի վերաբերյալ գրքի տպագրությանը, որն ըստ էության «Հայաստանի Հանրապետության անկախության 20-րդ տարեդարձի միջոցառումների» ցանկի 14-րդ կետով նշված միջոցառման շարունակությունն է:
Ընդունվել է, կատարվել է փոփոխություն:



